
Brahmaproktam Shamaptum Shankararchanopadesham

ப்³ரஹ்மாப்ரோக்தம் ஶமாப்தும் ஶங்கரார்சநோபதே³ஶம்

(ஶிவரஹஸ்யாந்தர்க³தே உக்³ராக்²யே)
- ப்³ரஹ்மா இந்த்³ர ஸம்வாதே³ -
ப்³ரஹ்மோவாச
இந்த்³ராத்³ய ந த்வயா ஸம்யக் பூஜித: பார்வதீபதி: ।
தேநைவ வ்யாகுலம் ஜாதம் தவ சித்தமநாகுலம் ॥ 135॥
யேந ந க்ரியதே நித்யம் யதா²விதி⁴ ஶிவார்சநம் ।
தேந து:³கா²நி ஸர்வாணி ப்ராப்யந்தே நாத்ர ஸம்ஶய:॥ 136॥
து:³கா²லயா ப⁴வந்த்யேவ ஸர்வே த்யக்த ஶிவார்சநா: ।
த்யக்தேஶபூஜநைரேவ ப்ராப்யதே து:³க²மந்வஹம் ॥ 137॥
ஶங்கரம் ஶங்கரம் நித்யம் யோ நார்சயதி ஸாத³ரம் ।
ந தஸ்ய ஸுக²லேஶோऽபி ஸத்யம் ஸத்யம் ந ஸம்ஶய:॥ 138॥
யதா² து:³க²வஶம் யாந்தி ஶங்கரேதரபூஜகா: ।
ததா² து:³க²வஶம் யந்தி த்யக்தஶங்கரபூஜநா:॥ 139॥
ஶங்கரம் ஸம்யகா³ராத்⁴ய ப்ராப்நுவந்தீஶமந்வஹம் ।
ஶங்கராராத⁴நே த்யக்தே கத²ம் ஶமுபலப்⁴யதே ॥ 140॥
ஶங்கரார்சநமேவைகம் பரமாநந்த³ஸாத⁴நம் ।
தத³ந்யந்ந ஶ்ருதம் வஜ்ரிந்பரமாநந்த³ஸாத⁴நம் ॥ 141॥
தே³வேஷ்வந்யேஷு வா வஜ்ரிந் ஶங்கராந்யோ ந ஶங்கர: ।
தத: ஶமாப்தும் குர்வந்தி ஶங்கராராத⁴நம் த்³விஜா:॥ 142॥
ஶமாப்தும் யததே யஸ்து விநா ஶங்கரபூஜநம் ।
ஸ மூர்க²இதி விஜ்ஞேயோ நேதரோ மூர்க² உச்யதே ॥ 143॥
காயேந மநஸா வாசா யே ஶங்கரமுபாஸதே ।
தே பண்டி³தா இதி ஜ்ஞேயா: பூஜ்யாஸ்தே த⁴நிபி⁴ர்த⁴நை:॥ 144॥

ஶங்கராஸக்தசித்தாநாம் ந தூ³ரே ஶம் தத:ஸதா³ ।
ஶங்கராராத⁴நம் கார்யம் ஶமர்தி²பி⁴ரஹநிஶம் ॥ 145॥
ஸ்வர்கா³பவர்க³ப²லத³ம் ஶங்கரம் லோகஶங்கரம் ।
யே பூஜயந்தி ஸததம் த⁴ந்யாஸ்தே நாத்ர ஸம்ஶய:॥ 146॥
ப⁴க³வாந்பார்வதீநாத:²ஸர்வாபீ⁴ஷ்டப²லப்ரத:³ ।
ஸ ஏவ பூஜ்யதே நித்யம் தஸ்ய து:³க²ம் ந ஸர்வதா²॥ 147॥
ப³ஹவோ முநய: பூர்வமுமாகாந்தஸ்ய பூஜயா ।
து:³க²பாஶவிநிர்முக்தா: ஶங்கரம் ஸமுபாயயு:॥ 148॥
॥இதி ஶிவரஹஸ்யாந்தர்க³தே ப்³ரஹ்மாப்ரோக்தம் ஶமாப்தும் ஶங்கரார்சநோபதே³ஶம்
ஸம்பூர்ணம் ॥
-॥ஶ்ரீஶிவரஹஸ்யம் । உக்³ராக்²ய:ஸப்தமாம்ஶ: । அத்⁴யாய: 25। 135-148॥

- .. shrIshivarahasyam . ugrAkhyaH saptamAMshaH . adhyAyaH 25 . 135-148..

Proofread by Ruma Dewan

Brahmaproktam Shamaptum Shankararchanopadesham

pdf was typeset on June 16, 2024

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

